
Clwb Gwyliau Teuluoedd yn Gyntaf 
Cerdyn adroddiad

Disgrifiad

Arddull partneriaeth tuag at drosglwyddo cynllun chwarae rhwng y Tîm Datblygu Chwarae, y Gwasanaethau 
Cymdeithasol a phartneriaid Teuluoedd yn Gyntaf i sicrhau bod anghenion chwarae plant rhwng pedair ac 
unarddeg oed sydd angen cymorth ychwanegol yn cael eu diwallu. Cynhelir y Clwb yn ystod gwyliau’r ysgol 
heblaw am y Nadolig.

Polisi – symbylwyr a gyrwyr

• Y Ddyletswydd Digonolrwydd Chwarae a chanfyddiadau o Asesiad Digonolrwydd Cyfleoedd Chwarae’r 
awdurdod lleol

• Rhaglen Teuluoedd yn Gyntaf Llywodraeth Cymru

• Cynllun Corfforaethol a Chynllun Llesiant Cyngor Bro Morgannwg

• Deddf Llesiant Cenedlaethau’r Dyfodol (Cymru) 2015

Pobl – symbylwyr a gyrwyr

• Tîm Datblygu Chwarae’r awdurdod lleol

• Staff chwarae profiadol 

• Rheolwr Atal a Phartneriaeth – Y Tîm Anghenion Dysgu Ychwanegol a Llesiant

• Arolygiaeth Gofal Cymru (CIW)

• Tîm Iechyd ac Anabledd Plant (CHAD)

• Y Gwasanaethau Cymdeithasol 

• Gwasanaeth Gwybodaeth i Deuluoedd  

• Y Blynyddoedd Cynnar, Gofal Plant a’r Gwasanaeth Chwarae

• Gweithgor trawsadrannol yn cynnwys y partneriaid uchod

• Now Education (asiantaeth recriwtio)

• Rheolwr/wraig Cyfleuster Cymunedol

• Rhieni/gofalwyr

Adnoddau/galluogwyr

• Canolfan Addysg Oedolion 

• Hyfforddiant 

• Offer

• Cyllid Teuluoedd yn Gyntaf

• Amser yr Uwch-swyddog Datblygu Chwarae (arweinydd y prosiect)



Proses

• Dynodwyd yr angen gyntaf trwy weithgor/partneriaid Teuluoedd yn Gyntaf ynghylch yr angen am fwy  
o seibiant ar gyfer teuluoedd plant anabl, i’w drosglwyddo trwy ddarpariaeth chwarae â chymorth

• Dyrannwyd ariannu Teuluoedd yn Gyntaf i’r Tîm Datblygu Chwarae i ariannu swydd yn rhannol i arwain  
ar Glwb Gwyliau Teuluoedd yn Gyntaf ac i gyllido’r prosiect

• Sicrhawyd cyllid ychwanegol trwy ffynonellau megis Grant Cyfleoedd Chwarae Cymru Gyfan Llywodraeth 
Cymru i gynorthwyo gyda phrynu adnoddau

• I gychwyn, derbyniwyd atgyfeiriadau oddi wrth y Gwasanaethau Cymdeithasol, ac yna eu hagor i fwy  
o weithwyr proffesiynol, cyn ehangu eto i gynnwys hunan-atgyfeirio gan rieni/gofalwyr (roedd y broses 
atgyfeirio i sicrhau capasiti staffio priodol ac y gellir diwallu anghenion) – arweiniodd hyn at alw na ellid  
ei ddiwallu felly aethpwyd yn ôl at y broses o atgyfeirio trwy’r Gwasanaethau Cymdeithasol

• Crëwyd gweithgor trawsadrannol i gynorthwyo gyda chynllunio a blaenoriaethu

• Cynhaliwyd holiadur rhieni yn ddiweddar i greu darlun cyfredol o’r galw ac anghenion sy’n cael  
ei ddefnyddio i hysbysu cynllunio a blaenoriaethu adnoddau

• Y Tîm Datblygu Chwarae sy’n trefnu recriwtio a hyfforddi staff, cyflogres, archebu lleoliad, gweinyddu’r 
cynllun, cysylltu gyda theuluoedd, amserlen, cymorth 1:1/cefnogaeth ‘cyfaill’ a delio gydag anghenion 
meddygol 

Heriau

• Cynllunio a chynaladwyedd tymor hir – ariennir y prosiect yn flynyddol felly mae’n anodd cwblhau 
cynllunio tymor hir; rheoli costau bythol gynyddol gyda’r cyllid cyfyngedig sydd ar gael

• Staffio – mwyfwy anodd i recriwtio a chadw staff ar gyfer yr oriau cyfyngedig o waith sydd ar gael

• Hyfforddiant – angen parhaus i hyfforddi staff oherwydd anawsterau cadw staff a diffyg staff sydd  
ar gael sy’n meddu ar y cymwysterau angenrheidiol (amser a chost adnoddau)

• Diffyg capasiti i ymateb i alw cynyddol – rhestr bythol gynyddol o blant sy’n dymuno mynychu gyda 
llai fyth o adnoddau – methu cynnig cyfleoedd i bob plentyn (blaenoriaethu’n digwydd ar y cyd gyda’r 
Gwasanaethau Cymdeithasol)

• Rheoli disgwyliadau – oherwydd nifer cyfyngedig y lleoedd, mae angen parhaus i reoli disgwyliadau/ 
siom y rheini sy’n methu cael mynediad i’r gwasanaeth



Allbwn/deilliannau

• Plant yn cael mynediad i gyfleoedd chwarae’n ystod gwyliau’r ysgol

• Darperir ar gyfer anghenion cymorth plant sydd ag anghenion ychwanegol, gan sicrhau hyder ymhlith 
teuluoedd i alluogi i’w plant gael mynediad i chwarae cymunedol

• Rhieni’n datblygu hyder gyda staff yn y lleoliad chwarae

• Teuluoedd yn derbyn cyfleoedd am seibiant, sydd hefyd yn cefnogi gwaith y Gwasanaethau Cymdeithasol 
a phartneriaid eraill Teuluoedd yn Gyntaf

• Plant yn cynyddu hyder wrth chwarae 

• Mwy o gyfleoedd chwarae ar gyfer plant anabl a phlant sydd angen cymorth ychwanegol

• Cyfrannu at elfennau o’r Ddyletswydd Digonolrwydd Chwarae sef Materion B (diwallu anghenion 
amrywiol) ac Ch (chwarae yn y gymuned)

